ILISIMASAT X

Appat ikiorneqgarluinnartariagarput

Appat eqqissitinneqavinnissaat imaluunniit piniagaanerisa sivisussusia qaammataannanngortillugu. Pin-
ngortitaleriffik taama siunnersuivogq.

Naak appat piniagaanerat killeqartorujussuanngoraluartoq aammalu piaqqiorluarnissaminnut periarfis-
sagissaaraluartut, taamaattoq nunatsinni appat ineqarfii arlalissuit ajutuuinnissap tungaanut
ingerlaarput.

Pissutsit taamaannerat arlalinnik peqquteqarpogq, kisiannili peqqutit pingaarnerit ilagaat eqqissisima-
titsinermut maleruagassat malinneqartannginnerat aammalu atlantikup avannaatungaani imartami
sarfa-qarfiit allannguuteqarsimanerat.

Inegarfiit navianartorsiorfiulluinnartut tassaapput Qegertarsuup Tunuaniittoq, Upernaviup
kujataatungaaniittoq, nunatta kujataaniittut kiisalu Ittoggortoormiit pigisaanniittut. Taakkunanimi appat
33 %-imiit 71 % tikillugit ukiuni kingullerni arfinilinniit 13-it tikillugit ikileriarsimapput. Ineqarfiit sisamat
ukiut taaneqartut ingerlanerini Upernaviup pigisaaniittut appaarussimapput, maannalu ineqarfik Innaq
Qegqgertarsuup Tunuaniittoq Maniitsumiit Upernaviup pigisaata tungaanut aappanut inegarfituaalerpogq.
Ineqarfik Innaq 2006-imiit maannamut 30-40 %-inik ikileriarfiusimavog, maannalu ukiumut taamaallaat
appanik qulit missaannaannik ilanngartornegarsinnaalerluni.

Appat ajutuuinnerat
Qallunaaq biologiusoq Christian Vibe 1938-mi nunatta avannaani appagqarfinnik millionilippassuarnik tim-
miagarfiusunik kiisalu inuinik ineqarfinnik annerusumik sunniinngitsunik allaaserinnippoq. Taamanerniilli
timmiaq taanna pingaaruteqaqisoq, appa, nunatsinni piniagaanerpaat ilagilerpaat maanna appagassuseq
tamakkerluni affaannanngortinneqarsimalluni.
Kingullermik tamakkiisumik kisitsinerit tunngavigalugit
appat ataasiakkaat katillugit 2011-mi 450.000 missaannut
amerlassusilernegarsimapput (tassa ukiut arfinillit
ingerlanerini 2006-2011 kisinneqarsimallutik). Nunatsinni
appagarfiit anginerpaat angissutsimikkullu
aalaakkaanerpaamik inissisimasut Vibep nassaarfianiipput
suli: Upernaviup avannaani Qaanaallu pigisaani.

Nunatsinni appat ukiumoortumik pisaasartut 1990-ikkullu
gitegqunneranni nalunaarutiginegarsimasut 200.000-t
missaanniipput (taakkunannga amerlanerpaat
Qegertarsuarmiit kujammut ukiuunerani pisari-
negartarsimallutik); kisitsit immaga piviusumik pisaasartut
amerlassusiisa affaannaat. Ukiuni 2003 aamma 2008-p
akornanni — piffissap piniarfiusinnaasup

sivikillineqareerneragut — appat ukiumut pisaasartut Ass.: GN
64.000-t aamma 98.000-t akornanni amerlassuseqarput. Nuna tamakkingajallugu upernaajunerani piniag-
aasarnerat 2001-mi mattunneqarpoq, taamaalineranimi pisarineqartartut amerlanersaat



piaggisartuummata. Taakkuami pisarinegartarnerat ukiarnerani ukiuuneranilu pisaasartunut sanilliullugu
nunatsinni appaqassutsimut ikiliartuutaanerupput, ukiakkummi ukiukkullu pisaasartut piaraanerusarput
aammalu ilarpassui nunani allani piagqgisartuullutik.

Timmissat pillugit nalunaarut appanik eqqissisimatitsiniartussaagaluarpoq
Taamaallaat nunatta kitaata kujataani avannaatungaanilu ukiarnerani ukiuuneranilu appanniartarneq ukiut
qulit sinnerlugit ajornartitaanngilag. Upernaajunerani gaammatit pingasut missaanni sivisussuseqartumik
piniarnegarsinnaanerat taamaallaat Ittoggortoormiini Qaanaamilu ajornartitaanngilag. Tamatuma sania-
tigut appat piaqgiornerisa nalaani ineqarfii 1 kilometer tikillugit tikiserneqgarsinnaatitaapput pisariagan-
ngitsumillu nipiliortogagqusaanani.

Timmissat pillugit nalunaarut naapertorlugu appat eqgissillutik piaggiorsinnaatitaapput, ivasinnaatitaapput
aammalu piaggaminnik perortitsiniarnissaminnik qulakkiigaagaluarput. Piaqqgilluarnissaminnut periarfissaat
pitsaagaluarput. Nerisassagarluarpasipput aammalu ivaarisartagaat alliartorluartarput. Kisiannili appat
eqqissisimatinnegarnissaat amigaataarpasippog. Ineqarfiit ilaanni uniogqutitsilluni piniartarnerit
mannissartarnerillu amerlaginartut pisarput —taamaaliortogaraangallu inegarfimmiittut sinneruttut
eqqissiviilliortitaasarput piaggaminnillu nakkartitsinissaminnut periarfissalunnerulersarlutik.
Taamaaliortarnerit ineqarfinnut ajoquseerujussuartarput.

Unioqqutitsisarnernut uppernarsaatit
assortorneqarsinnaanngillat, ilaatigut taamaaliortut
naammat-toorneqartarlutik ilaat assiliivinnit nammineq
assiliisartunit ilaatigut piaggiornerat malittariniarlugu ik-
kussaagaluartunit assilisani takuneqarsinnaasarlutik.
llisimatusartartut isumaqgarput tamakkua
peqqutaaqgataallutik appat ineqarfii ikiliartorfiusut
(tamarmik misissorneqarnikuunngikkaluarput): tassami
inegarfiit ikiliartorfiulernissaannut upernaakkut

piagqgiornerisalu nalaani pisaasartumerngit ajortumik

Ass.: Carsten Egevang

ingerlasogaannarnissaannut naammapput

Silap pissusia iluaqusersuutaanngilaq

Nunatta kitaata kujataata imartaani ukiarnerani ukiuuneranilu appattarineqartartut
piarartagangaatsiartarput nunani allani piaqqisartunik akoqartitertarlutik aamma: Island-imeersunik,
Norge- imeersunik (Svalbard), Rusland-imeersunik, Canada- imeersunik nunatsinneersunillu. Tamaani
ukiuunerani appanniartarneq Pinngortitaleriffimmit piujuartitsinermik tunngavegartutut
nalilerneqartaraluarpoq, kisiannili norskit misissuinerisa kingulliit taama ilimagisaqarneq
nalorninartogartilerpaat.

Appat Svalbard-imi piaggisartut ukiuni kingullerni qulini ikileriarujussuarsimapput, tamannalumi
peqqutaalluni appa Norgemi nungutaasussatut navianartorsiorluinnartutut 2010-miit
nalunaarsorneqalerpoq. lkileriarnerinut peqqutaassangatinnegartut ilagaat silap pissusiata

allannguuteqgarnera, uani pineqarluni “subpolare strgmhvirvel” ("subpolar gyre”), tassa Atlantikup
avannaatungaata qgiterpasissortaani immamik nillernerumaartumik kaaviiaartumik sarfarfiusumi pissutsit

allannguuteqarsimaneranut, atassuteqarsorinartoq. Sarfarfik taanna 1990-ikkut gitegqunneranniit



malunnaatilissuarmik gasukkariarsimavoq, tamatumalu kingunerisaanik Atlantikup avannarliup imartaata
ilarujussua allaat Kalaallit Nunaata kujataata imartaa ilanngullugu imaq kissatsinnerusimavoq
tarajuunerulerlunilu.

Isumagartogarpoq imaani pissutsit allanngornerisa kingunerisaanik imaani timmissat ukiisarfiini
nerisarisartagaat allannguuteqgarsimassasut immagqa allaat nerisassaalatsinerulersimasinnaasut — uanilu
nunatta kitaata kujataata imartaata ilaa imaluunniit tamavissuarmi aamma sunnerneqgarsimasinnaanera
ilimaginegarpog. llimagineqarporlu Svalbard-ip appai allannguutinit sunnerneqgareerujussuarsimassasut.
Nunatsinneersut appat aamma taamaariaannaapput.

Imaani sikuusarnerata allannguutai appanut sunniuteqapilussinnaavoq

Silap pissusiata allannguutai appanut ungasinnerusoq eqgarsaatigalugu sunniuteqarajussuarsinnaapput.
Imaata sikuusarnera aammalu sinaavata pingaartumik upernaakkut avalalernerani uumassuseqarnermik
pilersitsegataasarnera eqqarsaatigalugu immaga tupinnavinngilag sooq appat inegarfiisa inissisimanerat
nunatta kitaata avannaaniinnerunerat aammalu kujataaniippallaannginnerat. Taamaattumik sikuunikinne-
rusalernera aammalu sikup upernaakkut avalalersarnerata naatsorsoruminaallinerat peqqutaalluni appat
nunatsinniittut pissutsit taamaannerannit siunissami suli annertunerujartortumik navianartorsiortin-
negalersinnaapput.

Appat kinguaassatsinnut annaassinnaavagut

Appat inegarfii nunatsinniittut eqqarsaatigalugit pissutsit assigiinngitsut pitsaanngitsup tungaanut inger-
latitseqatigiipput. Silap pissusiata allanngoriartornera sujuminaappogq, kisiannili inuit uagut nammineerluta
iliuuserisartakkavut ullormiit ullormut allanngortissinnaavagut — kissaatigigutsigumi. Pinngortitaleriffik nali-
lilvog unioqqutitsilluni piniartarnerit appagassutsimut annertuumik sunniisartut, taava periafissaqarpugut
taamaattogartarnera nammineerluta illuatungaanut saatissinnaallugu.

Mianersortumik periuseqarnissamik tunngaviusumik aaliangiussagarsimanermut naapertuunnerpaajussa-
galuarpoq aammalu nunarsuup appagassusianut tamarmut iluaqusersuutaajunerpaajussagaluarpoq appat
ukiuni killiligaasuni eqqissitinnegavikkaluarpata. Periarfissaq alla sunniutikinnerusussaagaluartoq tas-
saavoqg, Qaanaap pigisaaniittut suli eqqugaavallaanngitsut minillugit, ukiaanerani piniagaanerisa gaamma-
taannarmik sivisussusilerneqarnissaa. Tassami ukiap aallartilaarnerani piaqqanik, ukiornerani aniguisus-
saanngereersunik, pisaqarsinnaanissamut periarfissaq angineraaq, taamaalillunilu peqassutsimut sunnii-
nikinnerusumik appanniartogassagaluarluni.

... sivisussaarli

Aaqgiissutissaq sorlerluunniit nunatsinniit toggarnegaraluarpat nunatsinni appaqarfinni atukkat pitsaap
tungaanut saatinniarnissaat sivisussaaq. Appa aatsaat ukiunik tallimanik utoqqaassuseqaleraangami pi-
aqgisinnaalersarpoq, aappariillu ukiumut ataasiinnannguaq perortittarlugu. Akerlianili appa ukiorpassuit
uumasarpoq, periarfissaqarunilu kinguaagangaatsialersinnaalluni. Neriuutissagaraluarpugut kinguaatta
aamma appat takusarsinnaallugillu ilangertarsinnaanissaannut, maannali ganoq iliuuseqarluinnartariaqgar-
pugut.



